
Kashisthitam Someshvarakshetramahatmyam

ಕಾಶೀಸ್ಥಿತಂ ಸೋಮೇಶ್ವರಕ್ಷೇತ್ರಮಾಹಾತ್ಮ್ಯಂ

- ಶಿವಪಾರ್ವತೀಸಂವಾದೇ -

ಗಂಡಕೀ ನಾಮ ವಿಮಲಾ ನದೀ ಯತ್ರ ಮನೋಹರಾ .. 517..

ತತ್ರ ಸೋಮೇಶ್ವರಂ ನಾಮ ಕ್ಷೇತ್ರಮಸ್ತ್ಯೇಕಮುತ್ತಮಂ .

ತತ್ರೈವ ಶಿವನಾಮಾಖ್ಯಾಃ ಶಿಲಾಃ ಸಂತಿ ಶಿವಾತ್ಮಿಕಾಃ .. 518..
ತತ್ಪೂಜಯಾ ಮಹಾದೇವಃ ಸ ಸಾಕ್ಷಾತ್ಪೂಜಿತೋ ಭವೇತ್ .

ಉನ್ಮತ್ತಮಹಿಷಾಕ್ಷಾಖ್ಯಾಃ ಶಿಲಾಃ ಸಂತಿ ಶಿವಾತ್ಮಿಕಾಃ .. 519..
ತಾಸ್ತು ಯತ್ನೇನ ಲಬ್ಧವ್ಯಾಃ ಸಾಕ್ಷಾನ್ಮೋಕ್ಷಪ್ರದಾಯಿಕಾಃ .
ತತ್ರೈವ ಶಿವಕುಂಡಾಖ್ಯಮೇಕಮಸ್ತಿ ಶಿವಾಲಯಂ .. 520..

ತತ್ರೈವ ಶಿವರೂಪಾಸ್ತಾಃ ಶಿಲಾಃ ಸಂತ್ಯಮಿತಾಃ ಶುಭಾಃ .
ಕಪಿಲಂ ತಚ್ಛಿಲಾಮೂಲಂ ಪಾರ್ಶ್ವೇ ಶ್ಯಾಮೈವ ಸಾ ಶಿಲಾ .. 521..

ಉಪರ್ಯುನ್ಮತ್ತಮಹಿಷನೇತ್ರಸನ್ನಿಭಮುತ್ಕಟಂ .

ಶೈವೇಷದರುಣಾ ಭವ್ಯಾ (?)ಲಿಂಗದೇಶೇ ಮನೋಹರೇ .. 522..

ತತ್ರ ಶಂಕರಸಾನ್ನಿಧ್ಯಂ ಭವಾನ್ಯಾಶ್ಚ ಸದಾ ಧ್ರುವಂ .

ತಾದೃಶೀ ಯತ್ನತಃ ಸಾಧ್ಯಾ ಶಿಲಾ ಶಂಕರಸಂಶ್ರಯಾ .. 523..

ತತ್ರಾರ್ಚಿತೋ ಮಹಾದೇವಃ ಪ್ರೀತೋ ಭವತಿ ಸರ್ವಥಾ .

ತತ್ರಾಲ್ಪಾಪಿ ಕೃತಾ ಪೂಜಾ ಶ್ರದ್ಧಯಾ ತು ಶಿವಾರ್ಚಕೈಃ .. 524..
ಸರ್ವಪಾಪಹರಾ ಭವ್ಯಾ ಸೈವಾಽಽನಂತ್ಯಾಯ ಕಲ್ಪತೇ .

ಶುದ್ಧೇನ ಭಸ್ಮನಾ ನಿತ್ಯಂ ನವಬಿಲ್ವದಲೈರಪಿ .. 525..

ಪೂಜಾ ಕಾರ್ಯಾ ಪ್ರಯತ್ನೇನ ತತ್ರ ಶೈವೈಃ ಶಿವಾರ್ಚಕೈಃ .
ಸಾ ಶಿಲಾ ಶಿವನಾಮಾಖ್ಯಾ ಇತಿ ವೇದೈಶ್ಚ ಗೀಯತೇ .. 526..

ತದೇವ ವಿಮಲಂ ಲಿಂಗಂ ಮಯಾ ಸಂಪೂಜ್ಯತೇ ಸದಾ .

ಯಸ್ತ್ವೇತಲ್ಲಿಂಗಪೂಜಾಯಾಂ ಪ್ರಯತೋಽತ್ರ ವಸೇನ್ನರಃ .. 527..
ನ ತಸ್ಯ ಯಾತನಾ ಘೋರಾ ಭೈರವೀ ಸಾ ಭವಿಷ್ಯತಿ .

ಕಾಶ್ಮೀರಲಿಂಗಪ್ರಮುಖಾನ್ಯನೇಕಾನ್ಯಮಲಾನಿ ಚ .. 528..

ಸಂತಿ ತಾನ್ಯಪಿ ಪೂಜ್ಯಾನಿ ಮುಕ್ತಿಕಾಮೋಯಥೋಚಿತಂ .

ಮಮತ್ವತ್ರೈವ ಸತತಂ ಪ್ರೀತಿಸ್ತಿಷ್ಠತ್ಯನಾಮಯಾ .. 529..

1



ಕಾಶೀಸ್ಥಿತಂ ಸೋಮೇಶ್ವರಕ್ಷೇತ್ರಮಾಹಾತ್ಮ್ಯಂ

ಮಯೈತದೇವ ವಿಮಲಂ ಪೂಜ್ಯತೇ ಲಿಂಗಮುತ್ತಮಂ .

ಈದೃಶಂ ದುರ್ಲಭಂ ಲೋಕೇ ಲಿಂಗಂಮೋಕ್ಷಪ್ರದಾಯಕಂ .. 530..

ಮಯಾಪ್ಯೇತತ್ಪ್ರಯತ್ನೇನ ಲಬ್ಧಂ ಲಿಂಗಮಿದಂ ಪುರಾ .

ಈದೃಶಂ ಪ್ರಾಪ್ಯತೇ ಲೋಕೇ ಕೇನಚಿತಪಸೋ ಬಲಾತ್ .. 531..

ಈದೃಶಾನಿ ತು ಲಿಂಗಾನಿ ದುರ್ಲಭಾನ್ಯೇವ ಸರ್ವಥಾ .

ಏತಲ್ಲಿಂಗಸ್ಯ ಪೂಜಾಯಾಮಧಿಕಾರೀ ಜಿತೇಂದ್ರಿಯಃ .. 532..
ಶಿವೈಕಶರಣಃ ಶೈವಸ್ತದನ್ಯೋ ನೈವ ಸರ್ವಥಾ .

ಅತ್ರಾಭಿಷೇಕಃ ಕರ್ತವ್ಯೋ ರುದ್ರಸೂಕ್ತೈರಘಾಪಹೈಃ .. 533..
ಬಿಲ್ವಪತ್ರೈರ್ನವೈಃ ಶುದ್ಧೈಃ ಪೂಜಾ ಕಾರ್ಯಾ ಪ್ರಯತ್ನತಃ .
ಧೂಪದೀಪಾದಿಕಂ ಸರ್ವಂ ಶಕ್ತ್ಯಾ ಕಾರ್ಯಂ ಪ್ರಯತ್ನತಃ .. 534..
ಪೂಜಾಂತೇ ಜಪನೀಯೋಽಯಂ ಶೈವಃ ಪಂಚಾಕ್ಷರಃ ಸದಾ .

ಈದೃಶಂ ಲಿಂಗಮಭ್ಯರ್ಚ್ಯ ಯತ್ರ ತಿಷ್ಠತಿ ಶಾಂಕರಃ .. 535..
ತತ್ರ ವಿಶ್ವೇಶ್ವರೋ ನಿತ್ಯಂ ನೃತ್ಯತ್ಯಂಬಾಸಮನ್ವಿತಃ .
.. ಇತಿ ಶಿವರಹಸ್ಯಾಂತರ್ಗತೇ ವಿಷ್ಣುಪ್ರೋಕ್ತಂ ಶಿವಮಂತ್ರಮಹಿಮಾವರ್ಣನಂ
ಸಂಪೂರ್ಣಂ ..

- .. ಶ್ರೀಶಿವರಹಸ್ಯಂ .ಉಗ್ರಾಖ್ಯಃ ಸಪ್ತಮಾಂಶಃ .ಅಧ್ಯಾಯಃ 11 . 517.2-535.1..

- .. shrIshivarahasyam . ugrAkhyaH saptamAMshaH . adhyAyaH 11 . 517.2-535.1..

Notes:

Śiva ಶಿವ describes to Pārvatī ಪಾರ್ವತೀ, about the Someśvara ŚivaTīrthaKṣetra

ಸೋಮೇಶ್ವರ ಶಿವತೀರ್ಥಕ್ಷೇತ್ರ that has Someśvara kuṇḍa ಸೋಮೇಶ್ವರ ಕುಂಡ
in Kaśī ಕಾಶೀ. He explains about the merits of worshiping the several Śilā-s ಶಿಲಾಃ
including Śivaśilā ಶಿವಶಿಲಾ, Unmattamahiṣaśilā ಉನ್ಮತ್ತಮಹಿಷಶಿಲಾ etc. located

there.

Kaśī ಕಾಶೀ harbors several ŚivaTīrthaKṣetra ಶಿವತೀರ್ಥಕ್ಷೇತ್ರ that are outlined in

ŚivaRahasyam saptāṃśaḥ ಶಿವರಹಸ್ಯಂ ಸಪ್ತಾಂಶಃ.
Proofread by Ruma Dewan

Kashisthitam Someshvarakshetramahatmyam

pdf was typeset on March 8, 2024

2 sanskritdocuments.org



ಕಾಶೀಸ್ಥಿತಂ ಸೋಮೇಶ್ವರಕ್ಷೇತ್ರಮಾಹಾತ್ಮ್ಯಂ

Please send corrections to sanskrit@cheerful.com

kAshIsthitaMsomeshvarakShetramAhAtmyam.pdf 3


	Document Information
	Document Text
	Document Credits

